  Հիմնավորում
«Հայաստանի Հանրապետության կառավարության 2009 թվականի հունիսի 4-ի  N 631 –Ն որոշման մեջ փոփոխություններ և լրացումներ կատարելու մասին»
 ՀՀ կառավարության որոշման ընդունման

1. Իրավական ակտի անհրաժեշտությունը (նպատակը)
Իրավական ակտի փոփոխությունը պայմանավորված է Ատոմային էներգիայի միջազգային գործակալության (ԱԷՄԳ) կողմից անվտանգության նոր ստանդարտների  գործողության մեջ մտնելով, մասնավորապես, «Ռադիոակտիվ թափոնների դասակարգումը GSG-1»: 
Հայաստանում ռադիոակտիվ թափոնների նոր դասակարգման անցման անհրաժեշտությունը բխում է նաեւ Հայաստանի Հանրապետությունում ռադիոակտիվ թափոնների և աշխատած միջուկային վառելիքի անվտանգ կառավարման հայեցակարգից (ՀՀ կառավարության 2010 թ. նոյեմբերի 4-ի N 43 արձանագրային որոշում):
    
1.1 Կարգավորման հարաբերությունների  ներկա վիճակը և առկա խնդիրները
Նշված որոշման ընդունմամբ նախատեսվում է Հայաստանում ներդնել միջազգայնորեն ընդունված անվտանգության ապահովման նորագույն մոտեցումներին համահունչ պահանջներ ռադիոակտիվ թափոնների դասակարգման վերաբերյալ: 
Հիմք ընդունելով ռադիոակտիվ թափոնների ֆիզիկական, քիմիական և ճառագայթային բնութագրերը,  նոր դասակարգումը տարանջատում է ռադիոակտիվ թափոնների դասերն՝ ըստ դրանց հետագա կառավարման (մասնավորապես, թափոնների մշակման, կոնդիցիայի բերման, կարճաժամկետ և(կամ) երկարաժամկետ պահման և թաղման փուլերի), համաձայն ԱԷՄԳ-ի անվտանգության նոր պահանջների: 



2. Կարգավորման նպատակը և բնույթը
Վերոհիշյալ որոշման ընդունմամբ կկարգավորվեն ռադիոակտիվ թափոնների նոր դասակարգման, եւ դրա վրա հիմնված, ռադիոակտիվ թափոնների կառավարման (մասնավորապես, թափոնների տեսակավորման, մշակման, կոնդիցիայի բերման, կարճաժամկետ և(կամ) երկարաժամկետ պահման և թաղման) հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը 
Որոշման կիրառման դեպքում կապահովվի Հայաստանի Հանրապետությունում ԱԷՄԳ-ի անվտանգության նոր պահանջների կիրառումը:


















        Տեղեկանք
«Հայաստանի Հանրապետության կառավարության 2009 թվականի հունիսի 4-ի  N 631-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին

Վերոհիշյալ որոշման նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:




Տեղեկանք
«Հայաստանի Հանրապետության կառավարության 2009 թվականի հունիսի 4-ի  N 631-Ն որոշման մեջ փոփոխություններ և լրացումներ կատարելու մասին» 
ՀՀ կառավարության որոշման նախագծի ընդունման առնչությամբ այլ իրավական ակտերի ընդունման վերաբերյալ

Վերոհիշյալ որոշման  ընդունմամբ  այլ իրավական ակտերի ընդունում կամ այլ իրավական ակտերի փոփոխություն չի նախատեսվում:

